
S R nga Fshati Sh Komuna e Podujevés.
Paditési

Kundér:

Agjencia Kosovare e Privatizimit, me seli né Prishting, Rr. ”Dritan Hoxha”, nr. 55, Lakrishté
E paditura

DHOMA E POSACME E GJYKATES SUPREME TE KOSOVES PER CESHTJET NE
LIDHJE ME AGJENCINE KOSOVARE TE PRIVATIZIMIT (Dhoma e Posagme), gjyqtari
Mr.sc. Bajram Miftari, me datén 02.05.2023, mori kété:

AKTGJYKIM

I. Refuzohet si e pabazuar kérkesépadia e paditésit S R ashtu q¢ VERTETOHET vendimi i
Agjencisé Kosovare té Privatizimit - Autoritetit té Likuidimit PRN019-0055, i datés 22.10.2014,
si i drejté dhe i bazuar né ligj.

I1. Secila palé i barté shpenzimet e veta procedurale.

Rrethanat procedurale té ¢éshtjes

Me datén 25.11.2014, paditésin ka paraqitur kérkesé prané Dhomés sé Posagcme, kundér té
paditurés Agjencia Kosovare e Privatizimit (AKP), me té cilén e ka atakuar vendimin e
Autoritetit té Likuidimit (AL), PRN019-0055 té datés 24.10.2014.

Pala paditése e ka titulluar parashtresén si “ankesé”, mirépo gjykata té njéjtén e konsideron si
padi, konform nenit 35.1 té Ligjit pér Dhomén e Posacme, e cila dispozité béné trajtimin e
barabarté té parashtresave me té cilat béhet “nisja e procedurave” pran Dhomés sé Posagme,
pavarésisht faktit se a quhen padi, kérkesa apo ankesa.

Pala paditése né padi ndér té tjera ka theksuar: Prané Autoriteti té Likuidimit ka parashtruar
kérkesé kreditore pér pérmes té cilés ka kérkuar kompensimin e shumés prej 960.00 €, né emér

té kompensimit né formé té démshpérblimit pér shkak té ndérprerjes para kohe té marrédhénie
sé punés né NSH “KB Pérparimi”. Autoriteti 1 Likuidimit e ka shqyrtuar kérkesén e parashtruar
dhe me vendimin e kontestuar kérkesén e parashtruar e ka refuzuar si té pa bazuar. Pastaj, ka
theksuar se e konteston vendimin e AL-sé pér faktin se me kohé e ka dorézuar kopjen e vértetuar
te vendimit mbi marrédhénien e punés né Ndérmarrje dhe kopjen e njoftimit pér ndérprerjen e
marrédhénies sé punés. | ka propozuar gjykatés qé kérkesépadiné ta miratoj né térési si té bazuar
me aktgjykim ta anuloj vendimin e kontestuar dhe t’i njihet e drejta né démshpérblim pér shkak
té ndérprerjes sé marrédhénies sé punés né ndérmarrje.

Me datén 10.03.2022, e paditura ka paragitur pérgjigje né padi, ku ndér té tjera ka theksuar:
Objekt i késaj procedure éshté vetém ligjshméria e vendimit té AL-sé& respektivisht
pérputhshméria e tij me Ligjin 04/L-034, pér AKP-né. Me nenin 74.2 té atij ligji éshté pércaktuar
se ankesat e dorézuara né Dhomén e Posagme kundér vendimeve té AL, duhet té bazohen né
pretendimin se procesi i likuidimit nuk éshté kryer né pérputhje me Ligjin 04/L-034. Paditésja
nuk ka sgaruar se cila dispozité ligjore éshté shkelur nga ana e AL me rastin e vendosjes né
kérkesén e tij. Me tutje ka theksuar se pas shqyrtimit té kérkesés kreditore bazuar né nenin 63.2
te Shtojcés sé Ligjit me numér 04/L-034 AL ka ardhur né pérfundimin se kérkesa e parashtruar
nga parashtruesi éshté e pa bazuar. | ka propozuar gjykatés gé kérkesépadiné ta refuzoj dhe ta
vértetoj vendimin e Autoritetit té Likuidimit. Me pérgjigje né padi pala e paditur ka parashtruar
edhe vendimin e atakuar, me numér PRN019-0055.

Gjendja faktike e konstatuar

Me nenin 8.1 té LPK- sé éshté pércaktuar: “Se cilat fakte do t’i konsiderojé té provuara e cilat
jo, vendosé veté gjykata né bazé té cmuarjes me ndérgjegje, e té kujdesshme té provave, por edhe
né bazé te rezultatit té gjithé procedimit. Gjykata me ndérgjegje dhe me kujdes e gmon ¢do prové
veg e vec dhe té gjitha provat sé bashku”.

Asnjéra nga palét né proceduré nuk ka dorézuar prova, té cilat do t¢€ mund t’i nénshtroheshin
vlerésimit té gjykatés, konform nenit 8.1 té LPK-sé.

Né kété céshtje juridike, gjykata ka shgyrtuar dhe analizuar té gjitha parashtrimet e paléve né
proceduré. Né vlerésimin e késaj ¢éshtje kontestimore, gjykata ka ardhur né pérfundimin se pala
paditése ka parashtruar kérkesé prané AL-sé me té cilén ka kérkuar kompensimin e shumés prej
960.00 €, né emér té kompensimit t&€ démit nga ndérprerja e marrédhénies sé punés. Autoriteti i
Likuidimit, e ka shqyrtuar kérkesén dhe me vendimin me numér PRNO019-0055, té datés
22.10.2014, kérkesén e parashtruar nga pala paditése né até proceduré e ka refuzuar si té pa
bazuar. Paditési me padi e ka kontestuar vendimin né fjalé duke pretenduar se AL nuk ia ka
zbatuar drejté dispozitat ligjore ka pretenduar se kérkesa e tij gjen mbéshtetje ligjore, mirépo nuk
ka parashtruar prova pér té vértetuar pretendimet e dhéna me padi. Nga ana tjetér, pala e paditur
e ka kontestuar kérkesépadiné me pretendimin se e njéjta éshté e pa vlefshme.

- Gjykata me datén 03.08.2022, ka léshuar urdhér pér palén paditése ku ndér té tjera i ka
kérkuar té ofroj prova pér ta mbéshtetura kérkesépadiné. Nga shkresat e 1éndés rrjedh se

pala paditése e ka pranuar urdhrin e gjykatés me datén 10.08.2022. Megjithaté, paditési
nuk éshté pérgjigjur né urdhrin e gjykatés, e rrjedhimisht pretendimet e tij kané mbetur
té pa provuara.

Arsyetimi ligjor

Procedura gjygésore pran Dhomés sé Posagme té Gjykatés Supreme té Kosovés pér Céshtjet né
Lidhje me Agjenciné Kosovare té Privatizimit (né vazhdim: Dhoma e Posagcme), éshté e
rregulluar me Ligjin pér Dhomén e Posagme té Gjykatés Supreme té Kosovés pér Céshtjet né
Lidhje me Agjenciné Kosovare té Privatizimit (Ligji nr. 06/L-086, i publikuar né gazetén Zyrtare
té Republikés sé Kosovés, nr. 12/27, Qershor 2019), si ligj special. Pérvec késaj, si ligj
procedural i pérgjithshém zbatohet Ligji pér Procedurén Kontestimore (Ligji nr. 03/L-006), me
ndryshimet dhe plotésimet e mévonshme. Kjo ¢éshtje éshté definuar me Ligjin pér Dhomén e
Posagme, neni 76, paragrafi 3, ku éshté theksuar, se “né interpretimin dhe zbatimin e kétij ligji,
kudo gé éshté e nevojshme pér té zgjidhur njé céshtje procedurale gé nuk trajtohet mjaftueshém
me kété ligj, Dhoma e Posa¢gme do té zbatojé mutatis mutandis dispozita pérkatése té Ligjit mbi
Procedurén Kontestimore”.

Gjykata fillimisht ka shqyrtuar se a éshté e nevojshme mbajtja e seancés dégjimore me palét né
proceduré apo ¢éshtja mund té vendoset né bazé t€ materialeve né Iéndé. Kété ¢éshtje nuk e
adreson Ligji pér Dhomén e Posagme si ligj special, por vetém LPK si ligj procedural i
pérgjithshém. Me LPK, neni 4, éshté pércaktuar se:

- Neni 4.1: Gjykata vendos pér kérkesépadiné pas shqyrtimit té ¢éshtjes juridike né
seance té drejtpérdrejté dhe publike.

- Neni 4.2: Ndryshe nga dispozita e paragrafit 1 té kétij neni, gjykata vendosé pér
kérkesépadiné né bazé té veprimeve procedurale te shkruara dhe provave té
administruara né ményré jo té drejtpérdrejt, po gé se kjo pércaktohet me ligj.

Njé rast té tillé té pércaktuar me té njéjtin ligj ku mund té merret vendim meritor pa pasur nevojé
gé té mbahet seancé dégjimore, e kemi té rregulluar me nenin 399 té LPK-sé, ku éshté pércaktuar
Si né vijim:

- Neni 399.1: Kur gjykata, pasi t’i arrijé pérgjigia né padi, konstaton se nga faktet e
treguara né padi nuk del themelésia e kérkesépadisé, atéheré ajo do te jep vendimin
meritor me té cilin refuzohet si e pathemelté kérkesépadia.

- Neni 399.2: Kérkesépadia éshté e pathemelté, né véshtrim té paragrafit 1 té kétij neni,
po gé se gartazi éshté né kundérthénie me faktet e treguara né padi, apo, po gé se faktet
mbi té cilat mbéshtetét kérkesépadia gartazi jané né kundérthénie me provat té cilat i ka
propozuar paditési, apo me faktet gé jané botérisht té ditura.

Gjykata, pas shqyrtimit té dosjes sé I1éndés ka ardhur né pérfundimin se nga faktet e treguara apo
té prezantuara nga pala paditése né padi, nuk del themelésia e kérkesépadisé. Pérkundrazi, mbi
bazén e té gjitha fakteve sic¢ i ka prezantuar pala paditése né padi rezulton se kérkesépadia nuk
éshté e bazuar. Prandaj, edhe jané plotésuar kushtet ligjore pér té zbatuar nenin 399 té LPK-sé.

Vendimi i AL-sé i atakuar me padi, pohon se paditési nuk e ka justifikuar shumén e kérkuar prej
960.00 €. Prandaj, “barra e té provuarit” i ka takuar palés paditése gé té déshmojé faktet mbi té
cilat e bazon kérkesén e tij. Sipas vlerésimit té gjykatés, pala paditése nuk e ka mbéshtetur
kérkesén e tij né fakte dhe prova konkrete.

Gjykata térheqé vémendjen mé tutje se me Ligjin pér Dhomén e Posacme, neni 31 (Obligimet e
paléve né proceduré), éshté pércaktuar:

Palét, né parashtresat e tyre me shkrim, duhet té paraqgesin njé pasqyré gjithépérfshirése
té fakteve gé ato palé i diné, apo me arsye besojné té jené relevante apo materiale pér
kérkesén, Iéndén, procedurén apo rastin pérkatés. Dhoma e Posacme sipas detyrés
zyrtare bén hetimin e fakteve vetém né rrethana té jashtézakonshme. Dhoma e Posa¢gme
duhet t’i inkurajojé palét qé té arrijné zgjidhje me negociata para dhe gjaté cilésdo
proceduré. Né té gjitha fazat e procedurave gjygésore, palét veprojné né ményré té
singerté. Secila palé, né parashtresat e saj me shkrim, duhet té paragesé njé pasqyreé té
hollésishme té fakteve dhe arsyetimit ligjor mbi té cilin vendos géndrimin dhe
argumentimin e saj. Né& rastin kur pala pohon té ekzistojé njé fakt, ajo palé éshté e
obliguar té paragesé prova, fizike dhe/ose déshmuese, pér mbéshtetjen e atij pohimi”.

Pastaj, me nenin 42, paragrafi 2 dhe 3 té Ligjit pér Dhomén e Posacme, éshté pércaktuar se

Pala qé pretendon njé fakt apo ngjarje ka barrén e déshmisé pér té déshmuar vértetésiné
e pretendimit té tillé, duke paraqgitur parashtresat apo duke paragitur provat materiale
(té dokumentuara, fizike dhe/ose déshmuese). Secilés palé tjetér do t’i jepet mundésia e
arsyeshme pér ta kontestuar legjitimitetin apo saktésiné e provave té tilla, népérmjet
paragitjes sé parashtresave apo provave tjera (t& dokumentuara, fizike dhe/ose
déshmuese) ... Pala qé pretendon njé fakt apo ngjarje ka mundésiné e arsyeshme pér té
paragitur apo dorézuar provat materiale pér té mbéshtetur njé pretendim té tillé. Nése
pala e tillé déshton gé té paragesé apo dorézojé provat e tilla, atéheré vlerésohet se pala
nuk ka ofruar barrén e déshmisé lidhur me pretendimin e tillé.

Edhe me nenin 7 té Ligjit pér Procedurén Kontestimore, éshté pércaktuar se palét kané pér detyré
t‘i paragesin té gjitha faktet mbi té cilat i mbéshtesin kérkesat e veta dhe té propozojné prova me
té cilat konstatohen faktet e tilla.

Konform kétyre dispozitave ligjore té cituara mé sipér, rezulton se ka gené né pérgjegjésiné

ligjore té palés paditése gé té argumentoj pretendimin e saj se pér cilat arsye i takojné pagat e
pretenduara. Si¢ éshté shtjelluar mé sipér, paditési ka déshtuar qé té ofroj argumentet faktike dhe

ligjore, né mbéshtetje té kérkesés sé tij, qofté me padiné e parashtruar qofté me ndonjé
parashtresé té mévonshme.

Duke u bazuar né faktet dhe rrethanat e larté pérmendura dhe né zbatim té dispozitave ligjore té
cituara mé sipér, gjykata ka ardhur né pérfundimin se jané pérmbushé kushtet ligjore pér té
nxjerré vendim meritoré (aktgjykim) né kété fazé té procedurés shkresore dhe se mbajtja e
seancés dégjimore né kété rast, éshté e panevojshme.

Pas njé procesi té vlerésimit ligjor té fakteve té prezantuara nga palét né proceduré dhe shqyrtimit
té té gjitha provave materiale té ofruara prej tyre, gjykata ka ardhur né pérfundimin se
kérkesépadia nuk éshté e bazuar né ligj.

Gjykata potencon se kompensimi né emér té démshpérblimit pér shkak té ndérprerjes sé
marrédhénies sé punés né Ndérmarrje éshté rregulluar né nenin 40 té Shtojcés sé Ligjit pér AKP,
mbi prioritet e kérkesave dhe interesave, paragrafi 1.6 pika 1.6.2, ku éshté jané pércaktuar si
kategori e vecanté “kérkesat pér démshpérblim pér ndérprerje té parakohshme té kontratés té
sjella nga punonjésit té cilat jané pushuar nga puna si rrjedhojé e vendimit pér likuidim té
ndérmarrjes, apo né lidhje me veprimin e ndérmarré nga agjencia, sipas nenit 6.1 apo 6.2 té Ligjit
pér AKP-né”. Nga kéto dispozita éshté e pércaktuar se punétori gézon té drejtén pér
démshpérblim, “nése punétori ka gené duke punuar né vendin e punés, kur Bordi i AKP-sg, ka
marr vendimin pér fillimin e procedurés sé likuidimit dhe nése vértetohet se punétorit nuk ju jané
paguar pagat”. Pastaj, me nenin 76.7 té Ligjit té Punés éshté pércaktuar se lartésia e
démshpérblimit gé i takon punétorit si pasojé e ndérprerjes sé marrédhénies sé punés, varet nga
kohézgjatja e stazhit té punés sé punétorit dhe nga lartésia e pagés mujore té tij. Paditési éshté
dashur té ofroj déshmi té késaj natyre, qysh me kérkesén kreditore té drejtuar AL-sé, pastaj edhe
me padi. Gjykata i ka dhéné edhe njé mundési shtesé pér dorézim provash, pérmes urdhrit té
posacém me shkrim dhe paditési pérséri ka déshtuar né pérmbushjen e detyrimeve té tij
procedurale.

Duke u bazuar né faktet dhe rrethanat e larté cekura dhe né dispozitat ligjore té cituara mé sipér,
gjykata ka ardhur né pérfundimin se kérkesépadia éshté e pabazuar, ndaj, té njéjtén e ka refuzuar
né térési.

Shpenzimet gjygésore

Vendimi pér shpenzimet procedurale éshté marré né bazé té nenit 62.5 té Ligjit pér Dhomén e
Posagme, ku €shté pércaktuar se “Nése pala e suksesshme nuk i kérkon shpenzimet ose nése ashtu
vendos Dhoma e Posagme, atéheré secila palé i barté shpenzimet e veta”. N& kété rast gjyqésor,
asnjéra nga palét né proceduré nuk ka kérkuar kompensimin e shpenzimeve procedurale.
Prandaj, gjykata ka vendosur gé secila palé do té barté shpenzimet e veta.

Udhézimi juridik

Kundér kétij aktgjykimi mund té parashtrohet ankesé me shkrim prané Dhomés sé Posacme,
brenda afatit prej 15 ditésh nga dita e dorézimit té tij, e cila i drejtohet Kolegjit té Apelit prané
Dhomeés sé Posagme, konform nenit 9.6 té Ligjit pér Dhomén e Posagme.

Gjyqtari, Mr.sc. Bajram Miftari

